
Terdapat ramai di kalangan pensyarah akademik di universiti awam yang mungkin 
tertanya-tanya apakah ada peruntukan perundangan yang membenarkan mereka 
menganggotai kesatuan sekerja di organisasi masing-masing.  MITASA, Kesatuan 
Kakitangan Akademik Universiti Teknologi MARA melalui penulisan ini dengan 

sukacitanya memberikan jawapan kepada persoalan tersebut.

Satu Arahan Ketua Setiausaha Negara di bawah Seksyen 27(3)(aa)(i) Akta Kesatuan 
Sekerja 1959 [Akta 262] Bilangan 1 Tahun 20023 telah dikeluarkan pada 08 Mac 2023 
yang lalu berkenaan kebenaran dan syarat-syarat menganggotai kesatuan sekerja bagi 

skim perkhidmatan pensyarah universiti awam.

Dibawah perenggan 27(3)(aa)(i) Akta Kesatuan Sekerja 1959 [Akta 262], Pegawai 
Skim Perkhidmatan Pensyarah Universiti dari Gred 45 (SSPA DS11) hingga Gred 56 
(SSPA DS15) yang berkhidmat di Institusi-Institusi Pengajian Tinggi Awam adalah 
dibenarkan untuk menganggotai kesatuan sekerja, tertakluk kepada syarat-syarat 
tertentu seperti berikut; (a) tidak terlibat dalam menggubal dan mempengaruhi 
dasar Kerajaan; (b) tidak terlibat dalam menggubal dan mempengaruhi dasar 

Universiti; (c) tidak menjadi Ketua atau Timbalan Ketua Jabatan termasuk Ketua-
ketua Bahagian di mana-mana Jabatan / Fakulti; dan (d) tidak terliabat dalam atau 

menjalankan peranan dalam apa-apa kapasiti sulit atau keselamatan.

Sehubungan dengan arahan yang tersebut di atas, adalah diharapkan semua staf 
akademik di UiTM mendapat penjelasan yang tepat tentang kebenaran menganggotai 
kesatuan sekerja. MITASA dengan ini menyeru kepada semua pensyarah UiTM di 
bawah skim baru Skim Saraan Perkhidmatan Awam (SSPA) 2024 dalam gred DS11 

hingga ke DS15 untuk menjadi ahli MITASA. 

Jom jadi ahli MITASA. Bersatu Teguh Bercerai Roboh.

Untuk sebarang urusan berkaitan akses terhadap MITASA, ahli-ahli boleh mengikuti kami 
di platform media sosial MITASA dengan mengimbas kod QR yang disediakan seperti 

Tiktok, Facebook, Instagram dan Twitter. Bersama ini juga disertakan kod QR 
untuk pendaftaran sebagai ahli dan borang aduan untuk ahli yang memerlukan.

